
1. Cyflwyniad 

1. Ar 13 Mehefin 2023, gosododd y Gweinidog Cyllid a Llywodraeth Leol (y 
Gweinidog) Gyllideb Atodol Gyntaf Llywodraeth Cymru ar gyfer 2023-24 (y 
gyllideb atodol);1 Nodyn Esboniadol cysylltiedig2 a dyraniadau Prif Grwpiau 
Gwariant (MEG).3 Clywodd y Pwyllgor dystiolaeth gan y Gweinidog yn ei gyfarfod 
ar 21 Mehefin 2023.4 

2. Mae’r gyllideb atodol hon yn adlewyrchu newidiadau cyllidebol ers gosod y 
Gyllideb Derfynol ar gyfer 2023-24 ar 28 Chwefror 20235 a gafodd ei 
chymeradwyo gan y Senedd ar 7 Mawrth 2023.6 Mae hefyd yn cynnwys 
addasiadau y gofynnwyd amdanynt i’r cyllidebau ar gyfer Comisiwn y Senedd ac 
Ombwdsmon Gwasanaethau Cyhoeddus Cymru, fel yr ystyriodd y Pwyllgor ar 24 
Mai 2023.7 

  

 
1 Llywodraeth Cymru, Cyllideb Atodol Gyntaf 2023-24 
2 Llywodraeth Cymru, Cyllideb Atodol Gyntaf 2023-24: Nodyn Esboniadol 
3 Llywodraeth Cymru, Cyllideb Atodol Gyntaf 2022-23: Dyraniadau prif grwpiau gwariant 
4 Y Pwyllgor Cyllid, Y Cofnod, 21 Mehefin 2023 
5 Llywodraeth Cymru, Cyllideb Derfynol 2023-24 
6 Y Cyfarfod Llawn, Y Cofnod, 7 Mawrth 2023 
7 Pwyllgor Cyllid, Cofnodion, 24 Mai 2023 

https://www.llyw.cymru/cyllideb-atodol-gyntaf-2023-2024
https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
https://view.officeapps.live.com/op/view.aspx?src=https%3A%2F%2Fwww.llyw.cymru%2Fsites%2Fdefault%2Ffiles%2Fpublications%2F2023-06%2Fdyraniadau-prif-grwpiau-gwariant-2023-2024.ods&wdOrigin=BROWSELINK
https://cofnod.senedd.cymru/Committee/13612
https://www.llyw.cymru/cyllideb-derfynol-2023-2024
https://cofnod.senedd.cymru/Plenary/13261#A78218
https://busnes.senedd.cymru/documents/g13309/Cofnodion%20y%20gellir%20eu%20hargraffu%20Dydd%20Mercher%2024-Mai-2023%2009.30%20Y%20Pwyllgor%20Cyllid.pdf?T=1

2. Trosolwg 

3. Mae’r Nodyn Esboniadol8 yn dangos cynnydd mewn refeniw ynghyd â 
chyfalaf (ac eithrio Gwariant a Reolir yn Flynyddol, neu ‘AME’) o £585.3 miliwn (2.5 
y cant) a ddyrennir i adrannau Llywodraeth Cymru, o £23.0 i £23.6 biliwn, o 
gymharu â’r Gyllideb Derfynol ar gyfer 2023-24. 

Prif Newidiadau 

4. Mae'r newidiadau yn y gyllideb atodol, a grynhoir yn Nhabl 1 isod, yn perthyn 
i dri chategori:  

▪ newidiadau sy’n ofynnol ar gyfer gweithredu’r safon gyfrifyddu newydd 
ar gyfer lesoedd (IFRS 16); 

▪ dyraniadau eraill; a 

▪ throsglwyddiadau MEG i MEG. 

5. Mae'r nodyn esboniadol hefyd yn cynnwys trosglwyddiadau o fewn 
portffolios Gweinidogol.9  

6. Ychydig iawn o ddyraniadau newydd sylweddol sydd, o ran swm yr arian, a 
ddyrannwyd yn y gyllideb atodol hon, gyda'r rhan fwyaf o addasiadau'n 
ymwneud ag IFRS 16, nad oedd wedi'i gynnwys yn y Gyllideb Ddrafft10 neu'r 
Gyllideb Derfynol11 ar gyfer 2023-24. Mae IFRS 16 i bob pwrpas yn dod â'r mwyafrif 
o lesoedd ar y fantolen ac fe'i hystyrir ymhellach yn ddiweddarach yn y bennod 
hon. 

  

 
8 Llywodraeth Cymru, Cyllideb Atodol Gyntaf 2023-24: Nodyn Esboniadol 
9 Llywodraeth Cymru, Cyllideb Atodol Gyntaf 2023-24: Nodyn esboniadol, tudalen 18 
10 Llywodraeth Cymru, Cyllideb Ddrafft 2023-24 
11 Llywodraeth Cymru, Cyllideb Derfynol 2023-24 

https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
hhttps://www.llyw.cymru/cyllideb-ddrafft-2023-2024
https://www.llyw.cymru/cyllideb-derfynol-2023-2024

Tabl 1. Cyllideb Atodol Gyntaf 2023-24: Crynodeb (£'000)12 

Prif Grŵp 
Gwariant 
(MEG) 

2023-24 

Adnoddau a 
Chyfalaf (ac 
eithrio AME) 

Adnoddau Cyllidol CYFANSW
M 

Cyllid
ol 

Anghyllid
ol 

Cyfansw
m 
Adnodd
au 

Cyffredin
ol 

Trafodiad
au 
Ariannol 

Cyfansw
m 
Cyfalaf 

Iechyd a 
Gwasanaeth
au 
Cymdeithas
ol  

10,129,18
5  

303,359  10,432,544  478,048   -  478,048  10,910,592  

Cyllid a 
Llywodraeth 
Leol 

4,900,21
6  

545  4,900,761  278,904   -  78,904  5,179,665  

Addysg a’r 
Gymraeg 

1,816,74
3  

491,837  2,308,580  357,300  14,886  372,186  2,680,766  

Newid 
Hinsawdd 

899,605  292,575  1,192,180  1,978,471  108,770  2,087,241  3,279,421 

Yr economi 440,129  17,234  457,363  81,811  -2,553  79,258  536,621  

Materion 
Gwledig 

376,667  10,817  387,484  60,200   -  60,200  447,684  

Cyfiawnder 
Cymdeithas
ol 

139,237  255  139,492  17,000  -6  16,994  156,486  

Gwasanaeth
au Canolog 
a 
Gweinyddu 

331,449  18,604  350,053  12,397   -  12,397  362,450  

Cyfanswm 
Adnoddau a 
Chyfalaf (ac 
eithrio AME) 

19,033,2
31  

1,135,226  20,168,457  3,264,131  121,097  3,385,228  23,553,685  

 

 

 

 
12 Llywodraeth Cymru, Cyllideb Atodol Gyntaf 2023-24: Nodyn Esboniadol, 

https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf


Craffu ar Gyllideb Atodol Gyntaf Llywodraeth Cymru ar gyfer 2023-24 

5 

Newidiadau rhwng y Terfynau Gwariant Adrannol yn y Gyllideb Atodol 
Gyntaf ar gyfer 2023-24 o Gyllideb Derfynol 2023-24 

 

*Heb gynnwys tua £0.9 biliwn o incmwm o ardrethi annomestig. 

**Yn cynnwys dyraniad o £488 miliwn o refeniw anghyllidol oherwydd 
benthyciadau myfyrwyr. 

7. Ers cymeradwyo Cyllideb Derfynol 2023-24,13, bu cynnydd net o £27.7 miliwn 
yn y llinell sylfaen adnoddau cyllidol i Lywodraeth Cymru, o ganlyniad i Gyllideb y 
DU a’r Prif Amcangyfrifon. Mae hyn yn cynnwys: 

▪ £99.9 miliwn ychwanegol o gyllid canlyniadol Barnett a 
throsglwyddiadau net Adrannol eraill y DU; 

▪ £28.0 miliwn wedi’i dynnu i lawr o Gronfa Wrth Gefn Cymru; a 

▪ gostyngiad o £100.1 miliwn oherwydd IFRS 16. 

8. Nid oes unrhyw newidiadau i ragolygon refeniw treth ar gyfer Cyfraddau 
Treth Incwm Cymru (WRIT), Treth Trafodiadau Tir, Treth Gwarediadau Tirlenwi a 
chyfraddau annomestig oherwydd, yn ôl y nodyn esboniadol, “mae’r rhagolygon 
yn parhau i adlewyrchu'r rhai a gyhoeddwyd adeg y Gyllideb Derfynol."14 

9. Mae'r swm sy'n ofynnol i ad-dalu prif fenthyciadau wedi gostwng £2.2 
miliwn.15 Mae benthyciad cyfalaf arfaethedig yn parhau i fod yn £150 miliwn, sef yr 
uchafswm blynyddol yn y Fframwaith Cyllidol.16 

10. Mae’r newidiadau eraill yn y gyllideb atodol yn cynnwys: 

▪ cynnydd o £220.8 miliwn i'r adnodd anghyllidol neu nad yw’n arian 
parod, o ganlyniad i symiau canlyniadol Barnett yn y Prif Amcangyfrifon 
ym mis Mai 2023 o £115.9 miliwn a chynnydd pellach o £104.8 miliwn 
oherwydd gweithredu IFRS 16; 

▪ ac eithrio'r £436 miliwn mewn perthynas â gweithredu IFRS 16, mae 
ychwanegiad net o £103.2 miliwn mewn cyllid Cyfalaf Cyffredinol o 
symiau canlyniadol a throsglwyddiadau eraill y DU, a'r mwyaf yw 
trosglwyddiad nad ydynt yn rhai Barnett o £58.0 miliwn mewn 
perthynas â chyllid ar gyfer Bargeinion Dinesig a Bargeinion Twf; 

▪ gostyngiad o £3 miliwn yn y llinell sylfaen Cyfalaf Trafodiadau Ariannol o 
ganlyniad i symiau canlyniadol negatif o Brif Amcangyfrifon y DU ym 
mis Mai 2023; a 

 
13 Llywodraeth Cymru, Cyllideb Derfynol 2023-24 
14 Llywodraeth Cymru, Cyllideb Atodol Gyntaf 2023-24: Nodyn Esboniadol, tudalen 12 
15 Llywodraeth Cymru, Cyllideb Atodol Gyntaf 2023-24: Nodyn Esboniadol, tudalen 12 
16 Llywodraeth Cymru, Cyllideb Atodol Gyntaf 2023-24: Nodyn esboniadol, tudalen 13 

https://www.llyw.cymru/cyllideb-derfynol-2023-2024
https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf

▪ chynnydd bach o £1.7 miliwn o refeniw a £456,000 o gyfalaf mewn 
perthynas ag  
AME, o fewn MEG Iechyd a Gwasanaethau Cymdeithasol. 17 

Tryloywder ac Amseroldeb Cyllido 

11. Pan ofynnwyd i’r Gweinidog am ymgysylltiad Llywodraeth Cymru â'r 
Trysorlys, dywedodd y Gweinidog wrth y Pwyllgor bod lefel dderbyniol o 
dryloywder o ran y newidiadau sy'n cael eu gwneud o fewn a rhwng adrannau 
Llywodraeth y DU. 18 Ychwanegodd swyddog y Gweinidog: 

“I think it's fair to say that the level of transparency that we've 
had from the Treasury over recent years has certainly 
increased. We do get quite a lot of detail of each of the 
movements that are going on that then drive the changes to 
our budget.”19 

12. Ond roedd y Gweinidog yn teimlo bod amseriad cyhoeddiadau cyllid gan y 
Trysorlys yn heriol i Lywodraeth Cymru, yn enwedig pan na rannwyd 
gwybodaeth o'r fath tan yn hwyr yn y flwyddyn ariannol, oherwydd bod ceisio 
cynllunio'r gwariant hwnnw yn amlwg yn eithaf anodd ei wneud mewn cyfnod 
byr o amser.20 

13. Cafodd dyfarniad cyflog diweddar y GIG yn Lloegr ei ddefnyddio gan y 
Gweinidog fel enghraifft berffaith o hyn o ystyried bod Llywodraeth y DU wedi 
cynnal y trafodaethau a'r cytundebau hynny ... heb wybod ei hun sut roedd am 
eu hariannu. 21 

14. Amlinellodd y Gweinidog yr effaith y byddai hyn yn ei chael ar ddull 
Llywodraeth Cymru o reoli ei chyllideb: 

“it means that we're almost budgeting in the dark, because it 
could be a significant consequential coming towards us. But, 
equally, they might be able to find it from existing underspends 
across Government, so we really do need some clarity and 

 
17 Llywodraeth Cymru, Cyllideb Atodol Gyntaf 2023-24: Nodyn esboniadol, tudalen 13 
18 Y Pwyllgor Cyllid, Y Cofnod, 21 Mehefin 2023, paragraffau 58-59 
19 Y Pwyllgor Cyllid, Y Cofnod, 21 Mehefin 2023, paragraffau 62-64 
20 Y Pwyllgor Cyllid, Y Cofnod, 21 Mehefin 2023, paragraff 35 
21 Y Pwyllgor Cyllid, Y Cofnod, 21 Mehefin 2023, paragraff 59 

https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf

transparency on that, just to help us manage our own 
budgets.” 22 

15. Ychwanegodd y Gweinidog y bydd cadarnhad o gynlluniau gwariant 
Llywodraeth y DU yn y maes hwn wir yn helpu o ran cael yr eglurder hwnnw 
ynglŷn â beth yw ei dewisiadau ... am weddill y flwyddyn.23 

Cronfeydd wrth gefn 

16. Mae'r gyllideb atodol yn nodi bod y cronfeydd wrth gefn canlynol yn cael eu 
dal ar hyn o bryd: 

▪ Adnoddau cyllidol:  £60.1 miliwn (cynnydd o £47.1 miliwn ers y Gyllideb 
Derfynol); ac 

▪ Adnoddau anghyllidol: £662.0 miliwn (cynnydd o £119.4 miliwn ers y 
Gyllideb Derfynol). 24 

17. Mewn ymateb i argymhelliad y Pwyllgor am ddiweddariadau ar gyllid yng 
Nghronfeydd Wrth Gefn Cymru,25 mae Llywodraeth Cymru wedi darparu tabl yn 
y nodyn esboniadol26 i ddangos y newidiadau hyn. 

18. Mae £28 miliwn yn cael ei dynnu i lawr o Gronfa Wrth Gefn Cymru yn y 
gyllideb atodol hon, mae hyn yn ychwanegol at y cynlluniau sydd wedi'u 
cynnwys yng Nghyllideb Derfynol 2023-2427 i dynnu i lawr £38 miliwn mewn 
refeniw. Fodd bynnag, bydd yr arian sydd ar gael yng Nghronfa Wrth Gefn 
Cymru yn ddibynnol ar faint o'r £175 miliwn a gyllidebwyd (refeniw a chyfalaf) a 
dynnwyd i lawr yn 2022-23 a'r balans terfynol ar ddiwedd y flwyddyn. 

19. Pan ofynnwyd am y ffigurau tynnu i lawr o Gronfa Wrth Gefn Cymru ar gyfer 
2022-23, dywedodd y Gweinidog: 

“We are still awaiting the final outturn position, so as soon as 
we have that we'll be able to fully update committee.”28 

 
22 Y Pwyllgor Cyllid, Y Cofnod, 21 Mehefin 2023, paragraffau 16-17 
 23Y Pwyllgor Cyllid, Y Cofnod, 21 Mehefin 2023, paragraff 38 
24 Llywodraeth Cymru, Cyllideb Atodol Gyntaf 2023-24: Nodyn Esboniadol, tabl 6.2 
25 Pwyllgor Cyllid, Craffu ar Ail Gyllideb Atodol Llywodraeth Cymru 2022-23, Mawrth 2023, 
Argymhelliad 1 
26 Llywodraeth Cymru, Cyllideb Atodol Gyntaf 2023-24: Nodyn Esboniadol, tabl 6.2 
27 Llywodraeth Cymru, Cyllideb Derfynol 2023-24 
28 Y Pwyllgor Cyllid, Y Cofnod, 21 Mehefin 2023, paragraff 44 

https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
https://senedd.cymru/media/2q2gz2y4/cr-ld15730-w.pdf
https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
https://www.llyw.cymru/cyllideb-derfynol-2023-2024

20. Cadarnhaodd swyddog y Gweinidog na allai Llywodraeth Cymru ddarparu 
gwybodaeth ychwanegol ar hyn o bryd, gan egluro: 

“It's … because we have to incorporate the outturns of our 
arm's-length bodies as well. There are some large arm's-length 
bodies that we've only recently received the information in 
from—so, the Development Bank of Wales, Transport for Wales, 
Natural Resources Wales—there are quite significant amounts 
in that. They've only recently come in, so we're working through 
those at the moment. So, once we've done that then we'll be in 
a position to confirm at least what our provisional outturn is.” 29 

Cysylltiadau Rhynglywodraethol 

21. Mae'r nodiadau esboniadol yn nodi, “yn eithriadol ar gyfer 2023-24 yn unig" 

30 mae’r Trysorlys wedi hepgor y terfynau tynnu i lawr i’r symiau uchaf sydd ar 
gael yng Nghronfa Wrth Gefn Cymru.  

22. Pan ofynnwyd sut roedd Llywodraeth Cymru wedi sicrhau hyblygrwydd yn y 
maes hwn, eglurodd y Gweinidog: 

“I always talk to the Chief Secretary about our need for more 
flexibility. We had our initial discussion on this particular issue 
in November 2022, and then I followed that up with a letter in 
January. And then, through February, the Chief Secretary said 
that he wanted our officials to work together, because, in the 
fiscal framework, there's a clause that says that if there’s an 
exceptional circumstance then you can draw more down from 
the Wales reserve … So, again, in February, then, the Chief 
Secretary said that he was content with the case that we’d 
made within the fiscal framework and that we could draw 
down the full amount in this year if we needed to.” 31 

23. Fodd bynnag, cadarnhaodd y Gweinidog hefyd y byddai'n rhaid gwneud 
achos ar wahân y flwyddyn nesaf32 pe bai Llywodraeth Cymru am barhau i 
dynnu'r swm llawn i lawr o Gronfa Wrth Gefn Cymru. 

 
29 Y Pwyllgor Cyllid, Y Cofnod, 21 Mehefin 2023, paragraff 45 
30 Llywodraeth Cymru, Cyllideb Atodol Gyntaf 2023-24: Nodyn Esboniadol, tudalen 27 
31 Y Pwyllgor Cyllid, Y Cofnod, 21 Mehefin 2023, paragraff 40 
32 Y Pwyllgor Cyllid, Y Cofnod, 21 Mehefin 2023, paragraff 42 

https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf

24. Ychwanegodd y Gweinidog yn ochelgar fod ychydig o gynnydd wedi’i 
gyflawni gyda'r Trysorlys, a oedd wedi arwain at symudiad cynyddol 33 ar faterion 
eraill, sef: cytundeb i symud refeniw i gyfalaf tuag at ddiwedd y flwyddyn ariannol 
ddiwethaf; ac amcangyfrif cynnar o'r newidiadau ariannol a ddisgwylir yn yr 
amcangyfrifon atodol. Fodd bynnag, dywedodd y Gweinidog fod angen gwneud 
rhagor o waith yn y maes hwn: 

“I think that the big challenges, really, are the size of the Wales 
reserve and the amount that we're able to borrow, both 
annually and in aggregate as well. Those are challenges that 
continue."34 

Cyfrifo ar gyfer Lesoedd 

25. O 1 Ebrill 2022, mae’n ofynnol i gyrff y sector cyhoeddus gydymffurfio ag 
IFRS 16 wrth baratoi eu datganiadau ariannol (neu gyfrifon). 

26. Yn ôl y nodyn esboniadol, nid yw gweithredu IFRS 16 "yn effeithio ar bŵer 
gwario presennol" 35 a bydd cost lesoedd i sefydliadau yr un fath. Fodd bynnag, 
mae'n newid sut mae angen i sefydliadau roi cyfrif am lesoedd yn eu 
datganiadau ariannol. Mae effaith gweithredu IFRS 16 ar gyllidebau Cyrff a 
Ariennir yn Uniongyrchol yn cael ei ystyried ym Mhennod 4 yr adroddiad hwn.  

27. Mae effaith net IFRS 16 a ddangosir yn y gyllideb atodol hon yn sylweddol, 
gyda'r addasiadau'n fwy na'r gwerthoedd cyfatebol yng Nghyllideb Atodol Gyntaf 
2022-2336, yn enwedig yr addasiad cyllideb ar gyfer cyfalaf: 

▪ gostyngiad o £100.1 miliwn i refeniw (arian parod) (Cyllideb Atodol 
Gyntaf 2022-23: £80.2 miliwn);  

▪ cynnydd o £104.8 miliwn i refeniw (nad yw’n arian parod) (Cyllideb 
Atodol Gyntaf 2022-23: £83.8 miliwn); a  

▪ chynnydd o £436.0 miliwn i gyfalaf (Cyllideb Atodol Gyntaf 2022-23: 
£284.3 miliwn). 

28. Dywedodd y Gweinidog mai dyma'r “maes mawr” o ran addasu yn y gyllideb 
atodol ond nad yw'n newid pŵer gwario’r Llywodraeth.37 Cadarnhaodd swyddog 

 
33 Y Pwyllgor Cyllid, Y Cofnod, 21 Mehefin 2023, paragraff 42 
34 Y Pwyllgor Cyllid, Y Cofnod, 21 Mehefin 2023, paragraffau 31-32 
35 Llywodraeth Cymru, Cyllideb Atodol Gyntaf 2023-24: Nodyn Esboniadol, tudalen 5 
36 Llywodraeth Cymru, Cyllideb Atodol Gyntaf 2022-23: Nodyn Esboniadol, tudalen 6 
37 Y Pwyllgor Cyllid, Y Cofnod, 21 Mehefin 2023, paragraff 55 

https://www.llyw.cymru/sites/default/files/publications/2023-06/gyllideb-atodol-nodyn-esboniadol-2023-2024.pdf
https://www.llyw.cymru/sites/default/files/publications/2022-06/gyllideb-atodol-nodyn-esboniadol-2022-2023.pdf

y Gweinidog38 na fyddai'r newid hwn yn cael unrhyw effaith ar sefyllfa wario 
Llywodraeth Cymru, gan ychwanegu: 

“"It is very much a technical change about the way that we 
show leases through the accounts and, therefore, through the 
budget where we look at leasing arrangements more as if you 
are investing in an asset rather than paying for a service.” 39 

Barn y Pwyllgor 

29. Caiff y Pwyllgor ei galonogi gan sylwadau gan y Gweinidog bod lefelau 
tryloywder rhwng y Trysorlys a Llywodraeth Cymru ar symudiadau cyllid wedi 
gwella, er gwaethaf hyn, credwn y gellid gwneud mwy i sicrhau gwelliant 
parhaus yn y maes hwn dros gyfnod o amser. Mae gwytnwch strwythurau 
cyllidol yn y DU yn ddibynnol iawn ar gysylltiadau llyfn rhwng llywodraethau 
canolog a datganoledig ac mae'r Pwyllgor yn croesawu'r datblygiadau 
cadarnhaol hyn. Fodd bynnag, mae'n amlwg bod rhai materion yn parhau, yn 
enwedig mewn perthynas ag amseroldeb cyhoeddiadau cyllid Llywodraeth y DU 
ac effaith hynny ar allu Llywodraeth Cymru i reoli ei chyllideb yn effeithiol. 

30. Mae'r Pwyllgor yn gresynu nad yw manylion am benderfyniadau cyllido 
mawr, fel y ffordd y caiff dyfarniad cyflog y GIG yn Lloegr ei ariannu, yn hysbys ar 
hyn o bryd. Rydym yn cytuno bod y Gweinidog yn "cyllidebu yn y tywyllwch" nes 
bod manylion penderfyniadau o'r fath yn cael eu rhannu a chredwn fod y diffyg 
eglurder hwn yn niweidiol i sefyllfa gyllidebol Llywodraeth Cymru ac yn gwneud 
rheolaeth gyllidol ddarbodus yn heriol tu hwnt. O ganlyniad, rydym yn galw ar y 
Gweinidog i hysbysu'r Pwyllgor am effaith penderfyniadau cyllido sy'n ymwneud 
â dyfarniadau cyflog yn y gyllideb atodol nesaf, gan gynnwys manylion ynghylch 
a fyddant yn cael eu hariannu gan gronfeydd presennol neu drwy gronfeydd 
wrth gefn. 

31. Mae'r Pwyllgor eisoes40 wedi galw am welliannau yn y ffordd y caiff 
gwybodaeth ei rhannu a'i chyfleu rhwng llywodraethau ynghylch cyfrifiadau 
cyllid. Felly, rydym yn cefnogi'r Gweinidog yn ei hymdrechion i bwyso ar y 
Trysorlys am ymgysylltiad cynharach a gwell ynghylch cyhoeddiadau cyllido 
sylweddol. Byddai hyn yn rhoi mwy o rybudd o gyllid canlyniadol a dyddiadau 
digwyddiadau cyllidol sylweddol fel cyllidebau'r DU, datganiadau'r hydref a'r 

 
38 Y Pwyllgor Cyllid, Y Cofnod, 21 Mehefin 2023, paragraff 99 
39 Y Pwyllgor Cyllid, Y Cofnod, 21 Mehefin 2023, paragraff 99 
40 Pwyllgor Cyllid, Craffu ar Gyllideb Atodol Gyntaf Llywodraeth Cymru 2021-22, Gorffennaf 2021, 
Argymhelliad 2  

https://senedd.cymru/media/u1takuza/cr-ld14437-w.pdf

gwanwyn ac adolygiadau gwariant. Bydd hyn yn rhoi mwy o sicrwydd i 
Lywodraeth Cymru ynghylch ei sefyllfa gyllido a allai, yn ei dro, alluogi 
Llywodraeth Cymru i gyhoeddi ei Chyllideb Ddrafft yn gynt, gan alluogi mwy o 
gyfleoedd i bwyllgorau'r Senedd graffu arni. 

32. Er gwaethaf yr anawsterau hyn, credwn y gallai Llywodraeth Cymru wneud 
mwy i wella tryloywder o ran y newidiadau a wneir i'w sefyllfa gyllido, yn enwedig 
mewn perthynas â meysydd dadleuol megis pa mor fuan y mae Llywodraeth 
Cymru yn cael gwybodaeth ynghylch symiau canlyniadol Barnett, tryloywder 
cyfrifiadau cysylltiedig a sut a phryd y darperir gwybodaeth i'r cyhoedd.  

33. Rydym eisoes wedi galw ar y Gweinidog i ddarparu manylion unrhyw gyllid 
canlyniadol a wneir i Gymru gan Lywodraeth y DU ar ôl derbyn amcangyfrifon 
atodol y DU.41 Rydym yn ailddatgan y farn honno eto ac yn credu y dylid gwneud 
mwy i esbonio'r newidiadau hyn er mwyn taflu’r goleuni sydd ei angen ar broses 
sy'n aml yn niwlog a chymhleth. Yn benodol, credwn y dylai'r Gweinidog roi 
rhagor o fanylion yn crynhoi'r meysydd allweddol sy'n peri pryder i Gymru, megis 
cyllid trafnidiaeth a rheilffyrdd, gan gynnwys sut mae Llywodraeth Cymru’n herio 
penderfyniadau o'r fath. 

34. Mae'r Pwyllgor yn croesawu manylion am gydbwysedd Cronfa Wrth Gefn 
Cymru yn y gyllideb atodol hon; gwybodaeth y mae'r Pwyllgor wedi galw amdani 
o'r blaen.42 Fodd bynnag, mae'r Pwyllgor hefyd yn nodi nad yw'r symiau sydd 
wedi'u cynnwys yng Nghronfa Wrth Gefn Cymru wedi'u cwblhau ar hyn o bryd, o 
ystyried eu bod yn ddibynnol ar ffigurau dros dro ar gyfer cyrff hyd braich na 
fyddant yn hysbys nes y caiff eu sefyllfa alldro eu cyflwyno yn ddiweddarach yn y 
flwyddyn ariannol. 

35. Rydym yn derbyn bod terfynau ar yr hyn y gall Llywodraeth Cymru ei 
ddarparu ynghylch cydbwysedd Cronfa Wrth Gefn Cymru ar yr adeg hon yn y 
flwyddyn ariannol, ond mae'r Pwyllgor o'r farn y gellid darparu darlun llawnach, 
gan gynnwys cadarnhau a yw'r cynlluniau i dynnu i lawr o Gronfeydd Wrth Gefn 
Cymru wedi digwydd. Felly, mae'r Pwyllgor yn gofyn am gynnwys gwybodaeth 
ychwanegol am y mater hwn mewn cyllidebau atodol yn y dyfodol. Mae hyn yn 
arbennig o wir o ystyried pwysigrwydd cronfeydd wrth gefn i sefyllfa gyllidebol 
Llywodraeth Cymru o fewn y cyd-destun cyllido presennol. 

 
41 Y Pwyllgor Cyllid, Craffu ar Gyllideb Atodol Gyntaf Llywodraeth Cymru 2022-23, 11 Gorffennaf 
2022, Argymhelliad 3 
42 Y Pwyllgor Cyllid, Craffu ar Ail Gyllideb Atodol Llywodraeth Cymru 2022-23, 13 Mawrth 2023, 
Argymhelliad 1 

https://senedd.cymru/media/4slmyyeh/cr-ld15239-w.pdf
https://senedd.cymru/media/2q2gz2y4/cr-ld15730-w.pdf

36. Mae'r Pwyllgor yn croesawu gwelliannau mewn cysylltiadau 
rhynglywodraethol ar faterion cyllidol, yn enwedig ymatebion cadarnhaol y 
Trysorlys i geisiadau gan Lywodraeth Cymru mewn perthynas â hyblygrwydd o 
fewn y Fframwaith Cyllidol. Mae’r rhain yn cynnwys: 

▪ hepgor y terfyn tynnu i lawr o Gronfa wrth Gefn Cymru yn 2023-24, yn 
seiliedig ar yr achos a gyflwynwyd gan y Gweinidog; 

▪ cytundeb i symud refeniw i gyfalaf tuag at ddiwedd y flwyddyn ariannol 
ddiwethaf; a 

▪ darparu amcangyfrif cynnar o'r newidiadau cyllido a ddisgwylir yn yr 
amcangyfrifon atodol. 

37. Nid yw'r rhain yn ddatblygiadau dibwys. Mae'r Pwyllgor wedi gwneud nifer o 
argymhellion dros y blynyddoedd diwethaf i gefnogi nod y Gweinidog i wella 
cysylltiadau rhynglywodraethol, yn enwedig o ran y fframwaith cyllidol a datrys 
anghydfodau. 43 Felly, rydym yn canmol ymdrechion y Gweinidog, yn enwedig 
gan fod diffyg hyblygrwydd ac anymddiriedaeth wedi bod yn nodweddiadol o’r 
berthynas rhwng llywodraethau Cymru a'r DU yn ystod y blynyddoedd diwethaf. 

38. Er ein bod yn falch o weld mwy o hyblygrwydd o ran trefniadau cyllidol, 
credwn y dylid rhoi hyblygrwydd o'r fath i Lywodraeth Cymru bob blwyddyn, fel 
mater o egwyddor. Dylai’r Gweinidog gael disgresiwn, o leiaf, i reoli cronfeydd 
wrth gefn a thynnu i lawr cymaint o gyllid â’r hyn sydd ei angen ar Lywodraeth 
Cymru i fynd i’r afael â'r pwysau llym y mae'n eu hwynebu, heb orfod gofyn am 
ganiatâd y Trysorlys bob tro. 

39. Mae'r Pwyllgor eisoes wedi argymell44 y dylid dileu'r terfynau tynnu i lawr 
blynyddol i Gronfa Wrth Gefn Cymru a bod angen adolygu a chynyddu maint y 
terfynau benthyca ar gyfer Cronfeydd Wrth Gefn Cymru gan swm sydd o leiaf yn 
unol â chynnydd chwyddiant, ac mae’n mynegi'r un safbwyntiau eto yn yr 
adroddiad hwn. 

40. Mae'r Pwyllgor yn croesawu'r wybodaeth a ddarparwyd gan y Gweinidog a'i 
swyddogion mewn perthynas â'r cyllid a ddyrannwyd i gefnogi newidiadau yn 
safon cyfrifyddu Lesoedd IFRS 16. Mae'r Pwyllgor yn derbyn bod y rhain yn 
addasiadau technegol angenrheidiol, ac yn nodi'r sicrwydd a roddir gan y 

 
43 Y Pwyllgor Cyllid, Craffu ar Gyllideb Ddrafft Llywodraeth Cymru 2023–24, Chwefror 2023, 
Argymhellion 3 a 4 
44 Y Pwyllgor Cyllid, Craffu ar Ail Gyllideb Atodol Llywodraeth Cymru 2022-23, 13 Mawrth 2023, 
Argymhelliad 3 

https://senedd.cymru/media/tpohp2pt/cr-ld15642-w.pdf
https://senedd.cymru/media/2q2gz2y4/cr-ld15730-w.pdf


Craffu ar Gyllideb Atodol Gyntaf Llywodraeth Cymru ar gyfer 2023-24 

14 

Gweinidog na fydd y newidiadau hyn yn cael unrhyw effaith ar sefyllfa wariant 
Llywodraeth Cymru. 

Argymhelliad 1. Mae'r Pwyllgor yn argymell bod y Gweinidog yn darparu 
gwybodaeth yn y gyllideb atodol nesaf i ddangos effaith dyfarniadau cyflog ar 
sefyllfa gyllido Llywodraeth Cymru, a chadarnhau a fydd angen ariannu meysydd 
o'r fath drwy gyllidebau presennol neu drwy gronfeydd wrth gefn. 

Argymhelliad 2. Mae'r Pwyllgor yn argymell bod y Gweinidog yn parhau i 
bwyso ar y Trysorlys i ymgysylltu'n gynt ac yn well â Llywodraeth Cymru ynghylch 
cyhoeddiadau cyllido sylweddol, gyda'r nod o ddarparu mwy o eglurder o ran 
sefyllfa gyllido Llywodraeth Cymru yn gynharach yn y flwyddyn. 

Argymhelliad 3. Mae'r Pwyllgor yn argymell bod y Gweinidog yn rhoi rhagor o 
fanylion mewn cyllidebau atodol yn y dyfodol ynghylch y cyllid canlyniadol y mae 
Llywodraeth Cymru yn ei chael, a dylai hyn gynnwys: 

▪ pa mor fuan y mae Llywodraeth Cymru yn cael gwybodaeth am 
gyfrifiadau; 

▪ barn ar dryloywder cyllid mewn meysydd dadleuol, megis cyllid 
trafnidiaeth a rheilffyrdd; a 

▪ sut mae Llywodraeth Cymru yn herio penderfyniadau cyllido. 

Argymhelliad 4. Mae'r Pwyllgor yn argymell bod y Gweinidog yn darparu 
cymaint o wybodaeth â phosibl ynghylch maint amcangyfrifedig Cronfa Wrth 
Gefn Cymru o fewn cyllidebau atodol yn y dyfodol, gan gynnwys cadarnhad a yw 
cynlluniau i dynnu i lawr wedi digwydd ai peidio. 

Argymhelliad 5. Mae'r Pwyllgor yn argymell bod y Gweinidog yn parhau i 
bwyso ar Lywodraeth y DU am yr hyblygrwydd mwyaf posibl o fewn y 
Fframwaith Cyllidol i alluogi disgresiwn Lywodraeth Cymru dros reoli ei 
chyllidebau i ymdrin â'r pwysau llym y mae'n eu hwynebu, a bod hyn yn cynnwys 
dileu terfynau blynyddol tynnu i lawr o Gronfa Wrth Gefn Cymru a chynyddu 
maint y terfyn benthyca a Chronfa Wrth Gefn Cymru, yn unol â chwyddiant o 
leiaf. 

Casgliad 1. Mae'r Pwyllgor yn croesawu'r wybodaeth a ddarperir am y cyllid a 
ddyrannwyd i hwyluso'r safonau cyfrifyddu IFRS 16 newydd, ac mae'n hyderus na 
fydd y newidiadau hyn yn cael effaith ar gyllideb refeniw neu broffil gwariant 
Llywodraeth Cymru. 

3. Effaith pwysau chwyddiant, costau a 
chyflogau 

41. Ers y cytunwyd ar Gyllideb Derfynol 2023-2445 mae’r hinsawdd economaidd 
yn parhau i fod yn heriol. Er bod rhagolygon ar gyfer twf economaidd wedi 
gwella ychydig, mae gostyngiad mewn chwyddiant wedi bod yn arafach na'r 
disgwyl ac mae ffigurau chwyddiant cyflog diweddar46 wedi bod yn uwch na'r 
disgwyl, er yn is na chwyddiant. Mae Banc Lloegr yn disgwyl47 i chwyddiant 
barhau i gynyddu i tua 5 y cant ar ddiwedd 2023. Roedd y ffigurau diweddaraf ar 
gyfer mesur chwyddiant mynegai prisiau defnyddwyr, a gyhoeddwyd ddiwethaf 
ar 21 Mehefin 2023, yn 8.7 y cant.48 

42. O ran cyflog, y twf yng nghyfanswm cyflog cyfartalog gweithwyr (gan 
gynnwys taliadau bonws) oedd 5.8 y cant a’r twf mewn cyflog rheolaidd (ac 
eithrio taliadau bonws) oedd 6.7 y cant ym mis Ionawr i fis Mawrth 2023.49 

43. Pan ofynnwyd i’r Gweinidog am effaith pwysau chwyddiant ar gynlluniau 
cyllidebol Llywodraeth Cymru a sut yr adlewyrchwyd hyn yn y gyllideb atodol, 
dywedodd y Gweinidog: 

“I suppose the key place where you would see that is in the £28 
million that has been drawn down from the Wales reserve and 
allocated to the education and Welsh language main 
expenditure group, and that is for the costs of the 2022-23 pay 
award for teachers in schools and further education for the 
remainder of the academic year that falls within this financial 
year … I suppose that's where you can probably see it most 
visibly within the first supplementary budget.” 

44. Dywedodd y Gweinidog wrth y Pwyllgor nad oedd Llywodraeth Cymru wedi 
gwneud unrhyw newidiadau pellach i'w chynlluniau gwariant ac y bydd 
cydweithwyr ar draws y gwahanol MEGs yn anelu at reoli eu gwariant o fewn y 

 
45 Llywodraeth Cymru, Cyllideb Derfynol 2023-24 
46 Y Swyddfa Ystadegau Gwladol,  Enillion wythnosol cyfartalog ym Mhrydain Fawr, Mehefin 2023 
47 Banc Lloegr, Why is inflation expected to fall quickly during 2023? 11 Mai 2023 
48 Y Swyddfa Ystadegau Gwladol, Chwyddiant prisiau defnyddwyr, y DU: Mai 2023, 21 Mehefin 
2023   
49 Y Swyddfa Ystadegau Gwladol,  Enillion wythnosol cyfartalog ym Mhrydain Fawr, Mehefin 2023 

https://www.llyw.cymru/cyllideb-derfynol-2023-2024
https://cy.ons.gov.uk/employmentandlabourmarket/peopleinwork/employmentandemployeetypes/bulletins/averageweeklyearningsingreatbritain/june2023?_gl=1*wvc2xu*_ga*MTEwMDg3Mzg1LjE2ODgzMDczNDQ.*_ga_W804VY6YKS*MTY4ODMwNzM0NC4xLjEuMTY4ODMwNzY0MC41OS4wLjA.
https://www.bankofengland.co.uk/explainers/will-inflation-in-the-uk-keep-rising
https://cy.ons.gov.uk/economy/inflationandpriceindices/bulletins/consumerpriceinflation/may2023?_gl=1*thu304*_ga*MTEwMDg3Mzg1LjE2ODgzMDczNDQ.*_ga_W804VY6YKS*MTY4ODMwNzM0NC4xLjEuMTY4ODMwNzQ5Ni42MC4wLjA.
https://cy.ons.gov.uk/employmentandlabourmarket/peopleinwork/employmentandemployeetypes/bulletins/averageweeklyearningsingreatbritain/june2023?_gl=1*wvc2xu*_ga*MTEwMDg3Mzg1LjE2ODgzMDczNDQ.*_ga_W804VY6YKS*MTY4ODMwNzM0NC4xLjEuMTY4ODMwNzY0MC41OS4wLjA.

cyllid sydd ganddynt.50 Ychwanegodd bod y cyd-destun presennol yn ei gwneud 
yn ofynnol i feddwl yn fwy creadigol am yr hyn a ddarperir.51 

45. O ran pwysau, dywedodd y Gweinidog bod y gwir bryder eleni yn ymwneud 
â refeniw, yn benodol yn ymwneud â'r GIG a hefyd â chyflogau'r sector 
cyhoeddus.52 

Effaith ar Raglenni Cyfalaf 

46. Fel yn achos y Cyllidebau Drafft53 a Therfynol54 ar gyfer 2023-24, mae’r 
gyllideb atodol yn dangos bod Llywodraeth Cymru yn parhau i ddyrannu 
gormod yn erbyn ei chyllidebau cyfalaf. Mae gorddyrannu cyfalaf cyffredinol wedi 
gostwng £37.5 miliwn i £61 miliwn, ond mae gorddyraniad cyfalaf y Trafodiadau 
Ariannol wedi cynyddu £2.2 miliwn i £28.3 miliwn. 

47. Esboniodd y Gweinidog beth yw dull Llywodraeth Cymru o reoli ei chyllideb 
gyfalaf: 

“… to manage the capital position at the end of the last 
financial year, we did request that Treasury switch a further 
£7.6 million from revenue to capital. Now, that's in addition to 
the £57.4 million that was switched at the second 
supplementary budget, so we were able to scrutinise that in a 
previous session. That did allow us to proceed with the 
expenditure up to the forecast levels expected, without us 
needing to take any action to pause or reprogramme any of 
our capital investment.”55 

48. Amddiffynnodd y Gweinidog ei phenderfyniad i or-raglennu cyllidebau 
cyfalaf fel ffordd o liniaru prosiectau o'r fath yn cael eu dadflaenoriaethu neu’n 
peidio â chael eu cyflawni: 

“every year … we see those kinds of situations … in terms of 
slippage of projects, [and] in terms of issues with the 
contractors …. So, those are some of the reasons behind the 
over-programming on capital, just because we didn't want to 

 
50 Y Pwyllgor Cyllid, Y Cofnod, 21 Mehefin 2023, paragraffau 10-11 
51 Y Pwyllgor Cyllid, Y Cofnod, 21 Mehefin 2023, paragraffau 10-11 
52 Y Pwyllgor Cyllid, Y Cofnod, 21 Mehefin 2023, paragraff 29 
53 Llywodraeth Cymru, Cyllideb Ddrafft 2023-24 
54 Llywodraeth Cymru, Cyllideb Derfynol 2023-24 
55 Y Pwyllgor Cyllid, Y Cofnod, 21 Mehefin 2023, paragraff 20 

hhttps://www.llyw.cymru/cyllideb-ddrafft-2023-2024
https://www.llyw.cymru/cyllideb-derfynol-2023-2024

get to the end of the year not having managed to deploy all of 
the capital funding.” 56 

Barn y Pwyllgor 

49. Mae'r Pwyllgor yn cydnabod yr heriau a'r pwysau parhaus a achosir gan 
gyfraddau chwyddiant uchel a'r effaith ar sefyllfa gyllido Llywodraeth Cymru. 
Mae dull y Gweinidog wedi rhoi sicrwydd inni, ac rydym yn nodi'r camau a 
gymerwyd i fynd i'r afael â’r pwysau hynny o fewn y gyllideb atodol hon, yn 
enwedig y £28 miliwn ychwanegol a ddyrannwyd o gronfeydd wrth gefn i dalu 
costau dyfarniad cyflog 2022-23 i athrawon mewn ysgolion ac addysg bellach. 
Mae'r Pwyllgor hefyd yn nodi y bydd angen i Weinidogion Cymru reoli gwariant 
adrannol o fewn y cyfyngiadau a ddyrannwyd iddynt ar gyfer 2023-24, ac i beidio 
â disgwyl cyllid ychwanegol yn ystod y cyfnod hwnnw. 

50. Mae'r Pwyllgor yn cydnabod y cyfyngiadau a osodir ar gyllideb gyfalaf 
Llywodraeth Cymru ac yn derbyn bod oedi o ran cyflawni prosiectau a 
blaenoriaethau yn anodd eu hosgoi yn yr hinsawdd bresennol. Rydym hefyd yn 
creosawu penderfyniad y Gweinidog i barhau i or-raglennu cyllidebau cyfalaf fel 
ffordd o liniaru prosiectau a gaiff eu dadflaenoriaethu neu’n peidio â chael eu 
cyflawni o gwbl. 

51. Mae'r Pwyllgor eisoes wedi galw ar y Gweinidog i ddarparu rhagor o fanylion 
ar sut y bydd cyllidebau cyfyngedig a phwysau chwyddiant yn effeithio ar ei 
raglen gyfalaf. 57 O ystyried y cyfraddau chwyddiant a llog uchel parhaus a 
ddisgwylir yn y flwyddyn ariannol hon, mae manylion o'r fath yn hanfodol i fesur 
effaith chwyddiant yn gywir ar fforddiadwyedd a chynaliadwyedd cynlluniau 
cyfalaf Llywodraeth Cymru. 

52. Felly, mae'r Pwyllgor yn gofyn i'r Gweinidog ddarparu diweddariadau 
chwarterol i egluro effaith pwysau chwyddiant ar brosiectau, targedau a 
chanlyniadau a gynlluniwyd o fuddsoddiad cyfalaf Llywodraeth Cymru. Rydym 
hefyd yn disgwyl i'r wybodaeth hon gael ei hamlinellu'n glir a'i chrynhoi yn yr Ail 
Gyllideb Atodol a ddisgwylir tua diwedd y flwyddyn ariannol hon. 

Argymhelliad 6. Mae’r Pwyllgor yn argymell bod y Gweinidog yn darparu 
diweddariadau chwarterol i egluro effaith pwysau chwyddiant a chynnydd 
mewn cyfraddau llog ar brosiectau cyfalaf a gynlluniwyd a’r targedau a 

 
56Y Pwyllgor Cyllid, Y Cofnod, 21 Mehefin 2023, paragraff 25 
57 Y Pwyllgor Cyllid, Craffu ar Gyllideb Ddrafft Llywodraeth Cymru 2023–24, Chwefror 2023, 
Argymhelliad 9 

https://senedd.cymru/media/sydbotke/cr-ld15647-w.pdf

chanlyniadau a ddisgwylir o fuddsoddiad cyfalaf a gynlluniwyd gan Lywodraeth 
Cymru. 

4. Cyrff a Ariennir yn Uniongyrchol 

53. Mae cynnig y Gyllideb Atodol yn cynnig amrywiad i gyllidebau dau o’r cyrff a 
ariennir yn uniongyrchol o Gronfa Gyfunol Cymru. Trafododd y Pwyllgor y 
ceisiadau gan Gomisiwn y Senedd (y Comisiwn) ac Ombwdsmon Gwasanaethau 
Cyhoeddus Cymru yn ei gyfarfod ar 24 Mai 2023. Ni wnaed cais ar yr achlysur 
hwn gan Archwilio Cymru. 

Comisiwn y Senedd 

Y cefndir 

54. Trafododd y Pwyllgor gynigion cyllideb ddrafft 2023-24 Comisiwn y Senedd 
ar 5 Hydref 202258, a gosododd ei adroddiad ar 21 Hydref59. Roedd disgwyl i'r 
gyllideb gael ei hystyried gan y Senedd ddydd Mercher 16 Tachwedd, fodd 
bynnag, gohiriwyd hyn tan 23 Tachwedd o ganlyniad i gyhoeddi Datganiad 
Hydref Llywodraeth y DU ar 17 Tachwedd 202260. 

55. Yn fuan ar ôl cyhoeddi Datganiad yr Hydref, ysgrifennodd y Comisiynydd at 
y Pwyllgor ar 21 Tachwedd yn nodi y gallai fod angen adolygu'r cynnydd 
arfaethedig o 4.1 y cant ar gyfer cyllideb 2023-24 i adlewyrchu'r pwysau 
ychwanegol sydd bellach yn debygol o gael ei deimlo ar draws y sector 
cyhoeddus ehangach yng Nghymru.61 

56. Cymeradwywyd cyllideb y Comisiwn o £61.9 miliwn ar 23 Tachwedd 2022.62  
Yn ystod y ddadl gwnaeth y Comisiynydd ymrwymiad pellach y byddai'r 
Comisiwn yn cynnal adolygiad yn ystod y flwyddyn i ddod o hyd i arbedion ac i 
gyflymu effeithlonrwydd.63 

57. Cyflwynodd y Comisiwn Gyllideb Atodol Gyntaf ar gyfer 2023-24 ac mae'n 
cynnig gostyngiad o £435,000, sy'n lleihau cyfanswm y gyllideb i gynnydd o 3.39 
y cant o'i gymharu â 2022-23. 64 

58. Mae’r adolygiad o gyllideb y Comisiwn wedi nodi'r gostyngiadau canlynol: 

 
58 Y Pwyllgor Cyllid, Y Cofnod, 5 Hydref 2023 
59 Y Pwyllgor Cyllid, Craffu ar Gyllideb Ddrafft Comisiwn y Senedd 2023-24 
60 Llywodraeth y DU, Datganiad yr Hydref 2022 (Saesneg yn unig) 
61 Llythyr gan y Comisiynydd â Chyfrifoldeb dros y Gyllideb a Llywodraethu, 17 Tachwedd 2022  
62 Y Cyfarfod Llawn, Dydd Mercher 23 Tachwedd 2022 
63 Y Cyfarfod Llawn, Y Cofnod, 23 Tachwedd 2022, paragraff 168 
64 Comisiwn y Senedd, Cyllideb Atodol 2023-24; Memorandwm Esboniadol, 24 Mai 2023 

https://busnes.senedd.cymru/ieListDocuments.aspx?CId=734&MId=13128&Ver=4
hhttps://senedd.cymru/media/idkjqnoa/cr-ld15412-w.pdf
https://www.gov.uk/government/topical-events/autumn-statement-2022
https://busnes.senedd.cymru/documents/s131591/Llythyr%20gan%20Ken%20Skates%20AS%20Comisiynydd%20y%20Gyllideb%20a%20Llywodraethu%20-%2021%20Tachwedd%202022.pdf
https://busnes.senedd.cymru/ieListDocuments.aspx?CId=700&MId=13048&Ver=4
https://cofnod.senedd.cymru/Plenary/13048
https://busnes.senedd.cymru/documents/s136813/FIN6-09-23%20P4%20Amcangyfrif%20Atodol%20Comisiwn%20y%20Senedd%20ar%20gyfer%202023-24.pdf

▪ gostyngiad o £0.107 miliwn yn y gyllideb costau TGCh; 

▪ gostyngiad o £0.208 miliwn yn y gyllideb Adeiladau a Chyfleusterau; a 

▪ gostyngiad o £0.120 miliwn yn y Gronfa Prosiectau.  

59. Mae'r Comisiwn, felly, yn cynnig Cyllideb Atodol ar gyfer cyfanswm Cyllideb 
o £67.208 miliwn, sef gostyngiad o £435,000 o’r Gyllideb a gymeradwywyd ar 
gyfer 2023-24. Bydd y gofyniad arian parod net yn £61.536 miliwn. 

Ombwdsmon Gwasanaethau Cyhoeddus Cymru 

60. Cafodd Amcangyfrif Ombwdsmon Gwasanaethau Cyhoeddus Cymru (yr 
Ombwdsmon) 2023-24 o £5.6 miliwn, ei gymeradwyo gan y Senedd drwy'r 
cynnig cyllideb blynyddol ar 7 Mawrth 2023.65 

61. Mae Cyllideb Atodol Gyntaf yr Ombwdsmon66 yn gwneud cais am: 

▪ "Swm o £74,000 i gwmpasu’r costau ychwanegol, uwchben y 3% a 
ganiateir yn y gyllideb, sy’n gysylltiedig â’r ‘cynnig cyflog llawn a 
therfynol’ a wnaed gan y Cyflogwyr Cenedlaethol ar gyfer 
gwasanaethau llywodraeth leol ym mis Chwefror 2023. 

▪ Ers i’r dyfarniad a gynigiwyd gael ei wrthod, swm pellach o £139,000 fel 
arian wrth gefn i dalu cost y dyfarniad cyflog hyd at 7.9%.  (Os bydd y 
dyfarniad cyflog yn is, ni fyddai’r rhan berthnasol o’r £139,000 hwn yn 
cael ei thynnu i lawr neu caiff ei dychwelyd heb ei gwario ar ddiwedd y 
flwyddyn.) 

62. Mae'r Ombwdsmon yn dweud yr “ystyrir bod y setliad mwyaf tebygol yn yr 
ystod o tua 7.9% (yn unol â setliadau cyllideb llywodraeth leol yng Nghymru)”. 
Fodd bynnag, mae undebau llafur yn ceisio dyfarniad cyflog o (amcangyfrif y 
Swyddfa Cyfrifoldeb Cyllidebol ar gyfer 2023) RPI a 2 y cant, sy'n gwneud eu 
hawliad yn 12.7 y cant. Y pwynt canol rhwng yr hawliad a'r cynnig presennol yw 
8.7 y cant. 

63. Mae'r Ombwdsmon yn nodi, os yw'r dyfarniad cyflog yn uwch na 7.9 y cant, y 
bydd yn ceisio cynnwys hyn o fewn y gyllideb ddiwygiedig ond efallai y bydd 
angen cyllideb atodol arall. 

 
65 Y Cyfarfod Llawn, Y Cofnod, 7 Mawrth 2023 
66 Ombwdsmon Gwasanaethau Cyhoeddus Cymru, Cyllideb Atodol Gyntaf 2023-24 

https://cofnod.senedd.cymru/Plenary/13261
https://busnes.senedd.cymru/documents/s136812/FIN6-09-23%20P3%20-%20Amcangyfrif%20Atodol%20Ombwdsmon%20Gwasanaethau%20Cyhoeddus%20Cymru%20ar%20gyfer%202023-24.pdf

64. Yng nghais y Gyllideb Atodol Gyntaf, mae'r Ombwdsmon yn awgrymu bod 
ei chyllideb wreiddiol yn cynnwys £130,000 ar gyfer y dyfarniad cyflog o 3 y cant. 
Fodd bynnag, nododd Amcangyfrif yr Ombwdsmon ar gyfer 2023-24: 

“pwysau o £162k (amcangyfrif dyfarniad cyflog o 3% o fis Ebrill 
2023), [wedi’i wrthbwyso gan ostyngiad mewn Cyfraniadau 
Yswiriant Gwladol (-£38k)]. I wneud iawn am hyn bydd cost 
codiadau cyflog staff yn cael ei reoli o fewn yr adnoddau 
presennol (-£14k)".67  

65. Cyfanswm y gyllideb ychwanegol y gwneir cais amdani yw £213,000, a 
fyddai'n dod â chyfanswm y gofyniad ariannol i £5.85 miliwn a chyfanswm yr 
adnoddau i £5.96 miliwn.  

Barn y Pwyllgor 

66. Mae'r Pwyllgor yn croesawu adolygiad Comisiwn y Senedd o’r gyllideb yn 
ystod y flwyddyn, sydd wedi sicrhau arbedion o £435,000, ac yn nodi y caiff hyn ei 
ddychwelyd i Gronfa Gyfunol Cymru drwy Gyllideb Atodol Gyntaf 2023-24.  

67. Mae'r Pwyllgor yn nodi'r £213,000 o gyllid y gwneir cais  amdano gan yr 
Ombwdsmon ar gyfer dyfarniadau cyflog. Mae hyn yn cynnwys £74,000 i dalu 
costau staff ychwanegol yn ymwneud â'r dyfarniad cyflog o fis Ebrill 2023 a 
£139,000 wrth gefn gan nad yw'r undebau llafur wedi cytuno ar y dyfarniad 
cyflog eto. Mae'r £139,000 wrth gefn yn seiliedig ar “setliad mwyaf tebygol” yr 
Ombwdsmon o tua 7.9 y cant, yn unol â setliadau cyllideb llywodraeth leol yng 
Nghymru. Nodwn ymrwymiad yr Ombwdsmon y bydd, os yw'r dyfarniad cyflog y 
cytunir arno yn is na 7.9 y cant, yn dychwelyd unrhyw gyllid nas defnyddir ar 
ddiwedd y flwyddyn.  

68. Fodd bynnag, os yw'r dyfarniad cyflog yn is na'r 7.9 y cant, mae'r Pwyllgor yn 
disgwyl i'r Ombwdsmon ddychwelyd unrhyw danwariant drwy'r cynnig 
cyllidebol atodol nesaf sydd ar gael yn hytrach nag aros tan ddiwedd y flwyddyn. 
Yn ogystal, os oes tanwariant, ni ddylid cynnwys y swm hwn yn y llinell sylfaen ar 
gyfer Amcangyfrif y flwyddyn nesaf. 

69. Mae'r Pwyllgor yn ymwybodol y gallai'r dyfarniad cyflog ddisgyn rhwng 
"setliad mwyaf tebygol" yr Ombwdsmon o 7.9 y cant, a hawliad uwch yr undebau 
llafur o 12.7 y cant. Felly, mae'n bosibl, fel y mae'r Ombwdsmon yn ei gydnabod, y 

 
67 Amcangyfrif (Diwygiedig) 2023-24 Ombwdsmon Gwasanaethau Cyhoeddus Cymru, 
Hydref 2023, tudalen 12 

https://busnes.senedd.cymru/documents/s130748/Amcangyfrif%20Ombwdsmon%20Gwasanaethau%20Cyhoeddus%20Cymru%20ar%20gyfer%20y%20Flwyddyn%20Ariannol%202023-24.pdf
https://busnes.senedd.cymru/documents/s130748/Amcangyfrif%20Ombwdsmon%20Gwasanaethau%20Cyhoeddus%20Cymru%20ar%20gyfer%20y%20Flwyddyn%20Ariannol%202023-24.pdf

bydd angen cyllid pellach i dalu costau'r dyfarniad cyflog terfynol. Mae'r Pwyllgor 
yn nodi barn yr Ombwdsmon, os yw'r dyfarniad cyflog yn uwch na 7.9 y cant, y 
bydd yn ceisio cynnwys hyn o fewn y gyllideb ddiwygiedig ond mae wedi 
awgrymu efallai y bydd angen cyllideb atodol arall.  

70. Rydym yn gwerthfawrogi nad oes gan yr Ombwdsmon unrhyw reolaeth 
dros y setliadau cyflog, a fydd yn cael eu cytuno gan y Cyd-gyngor Cenedlaethol 
(NJC). Rydym hefyd wedi clywed eisoes gan yr Ombwdsmon bod bron i 80 y cant 
o'i chostau yn ymwneud â staff. O ganlyniad, byddem yn disgwyl gweld pob 
ymdrech i gynnwys unrhyw ddyfarniad cyflog dros 7.9 y cant o fewn ei chyllideb 
ddiwygiedig yn y lle cyntaf.  

71. Mae gan y Pwyllgor bryderon ynghylch cyflwyno'r dyfarniadau cyflog yn 
Amcangyfrif 2023-24 yr Ombwdsmon. Yn y cais am y Gyllideb Atodol Gyntaf 
clustnodwyd £130,000 ar gyfer dyfarniad cyflog 3 y cant ym mis Ebrill 2023. Fodd 
bynnag, roedd Amcangyfrif 2023-24 yn cynnwys ffigwr uwch o £162,000 ar gyfer 
y dyfarniad cyflog o 3 y cant, ac y gosododd yr Ombwdsmon y gostyngiad mewn 
Cyfraniadau Yswiriant Gwladol (£38,000) ac arbedion effeithlonrwydd yn ei erbyn, 
yn ogystal, fel y byddai cost y cynnydd mewn cyflogau yn cael ei dalu o 
adnoddau presennol (£14,000). Lle bo elfennau cyfansoddol i'r newid yn y cyllid y 
gofynnir amdano ar gyfer llinell gyllideb, rydym o’r farn y dylid eitemeiddio neu 
ddadelfennu'r rhain i gynorthwyo tryloywder a dylid darparu tystiolaeth ategol, 

yn unol â Datganiad o Egwyddorion y Pwyllgor.68 

Casgliad 2. Mae'r Pwyllgor yn croesawu'r amrywiad i'r gyllideb ar gyfer 
Comisiwn y Senedd a amlinellir yn ei Gyllideb Atodol Gyntaf ar gyfer 2023-24. 

Argymhelliad 7. Pe bai tanwariant o'r arian wrth gefn o £139,000 yn y Gyllideb 
Atodol Gyntaf y gofynnwyd amdani gan Ombwdsmon Gwasanaethau 
Cyhoeddus Cymru (yr Ombwdsmon) ar gyfer dyfarniadau cyflog, mae'r Pwyllgor 
yn disgwyl i'r Ombwdsmon: 

▪ ddychwelyd unrhyw gyllid nas defnyddir i Gronfa Gyfunol Cymru drwy'r 
cynnig cyllidebol atodol nesaf sydd ar gael; a 

▪ dileu'r tanwariant hwn o'r llinell sylfaen ar gyfer Amcangyfrif 2024-25. 

Argymhelliad 8. Mae'r Pwyllgor yn argymell, pe bai'r setliad cyflog y cytunir 
arno ar gyfer staff Ombwdsmon Gwasanaethau Cyhoeddus Cymru yn uwch na 

 
68 Y Pwyllgor Cyllid, Datganiad o Egwyddorion 

https://busnes.senedd.cymru/documents/s116930/Datganiad%20o%20Egwyddorion%20y%20mae%20Pwyllgor%20Cyllid%20y%20Senedd%20yn%20disgwyl%20i%20Gyrff%20a%20Ariennir%20yn%20Uniongyrchol.pdf

7.9 y cant, y dylai'r Ombwdsmon chwilio am effeithlonrwydd ac arbedion yn 
ystod y flwyddyn cyn cyflwyno cais cyllideb atodol pellach. 

Argymhelliad 9. Mae’r Pwyllgor yn argymell, lle bo elfennau cyfansoddol i'r 
newid yn y cyllid y gofynnir amdano ar gyfer llinell gyllideb gan Gyrff a Ariennir yn 
Uniongyrchol, dylid eitemeiddio neu ddadelfennu'r rhain i gynorthwyo 
tryloywder a dylid darparu tystiolaeth ategol, yn unol â’r Datganiad o 
Egwyddorion.  

Casgliad 3. Yn amodol ar argymhellion 7, 8 a 9, mae’r Pwyllgor yn fodlon ar yr 
amrywiad i'r gyllideb ar gyfer Ombwdsmon Gwasanaethau Cyhoeddus Cymru. 

 

 

 


